Aðalfundur Selsins

Haldinn  í Selinu 24. janúar 2013 kl. 16:00 – 17:00

Mætt voru:  Árni Þorgilsson formaður stjórnar Selsins, Hjördís Leósdóttir gjaldkeri Selsins, Guðríður Aadnegard formaður HSK, Hansína Kristjánsdóttir gjaldkeri HSK, Bergur Guðmundsson ritari HSK, Engilbert Olgeirsson framkvæmdastjóri HSK, Rosemarie Þorleifsdóttir formaður SSK og Aðalheiður Guðmundsdóttir formaður KS. Helga Árný Baldursdóttir ritari stjórnar Selsins boðaði forföll.

1. Fundur settur 

Kosning fundarstjóra og fundarritara. Árni Þorgilsson fundarstjóri og Engilbert Olgeirsson fundarritari.

2. Skýrsla stjórnar

Árni setti fundinn og las skýrslu húsnefndar sem hljóðaði svo:

„Á síðasta ári sátu í húsnefnd Selsins eftirtaldir aðilar og skiptu þannig með sér verkum:

 


Árni Þorgilsson


frá HSK
formaður


Hjördís Leósdóttir

frá KS
    
gjaldkeri


Helga Árný Baldursdóttir
frá SSK

ritari.

 

Aðalfundur Selsins var haldinn 28. febrúar 2012. Engir formlegir stjórnarfundir voru haldnir á árinu, en stjórnarmenn ræddu saman í síma þegar ástæða þótti til. Framkvæmdastjóri HSK hefur séð um útleigu á salnum, hvort sem það er fyrir aðstöðu til lengri tíma eða litla kvöldfundi og skráir auk þess alla fundi sem eignaraðilarnir nota salinn, til fundarhalda eða námskeiða. Framkvæmdir á árinu voru á innanstokksmunum, það voru keyptir nýjir stólar í húsið og öll borðin í salnum tekin í gegn, slípuð og lökkuð uppá nýtt. Kvenfélögin innan SSK hafa skipst á um að sjá um allsherjarþrif á eldhúsinu einu sinni á ári og halda áhaldaskrá yfir alla innanstokksmuni í eldhúsinu.   

Að lokum vill húsnefnd Selsins þakka öllum notendum þess samstarfið sem og öðrum er komið hafa að rekstri þess og aðhlynningu á síðastliðnu ári.“

3. Reikningar

Hjördís gjaldkeri las upp reikningana. 

Rekstartekjur voru 1.409.500 kr. og rekstargjöld  1.173.623 kr. Fjármunatekjur skiluðu 7.601 kr. og  hagnaður ársins varð því kr. 243.478 kr.  Keyptir voru 40 stólar á árinu og voru þeir eignfærðir í reikningum.

4. Umræður um skýrslu stjórnar
Rætt var um að skoða þyrfti með afskriftir við gerð næsta ársreiknings.  Kanna þarf verðmæti innréttinga sem eru bókfærðar á 826.371 kr.
Þá var rætt um að breyta þyrfti texta í ársreikningi þar sem stendur leigutekjur HSK, SSK og KS í framlag í hússjóð.
Eftir umræður um skýrslu stjórnar og reikninga voru reikningarnir samþykktir samhljóða.
5. Verðskrá 2013


Gjaldskrá Selsins vegna útleigu á sal var ákveðin sem hér segir. 


Fundur



11.000 kr.


Leiga með eldhúsi/veislur 
20.000 kr.


Gisting fyrir íþróttahópa
 
13.500 kr.
6. Framkvæmda- og fjárhagsáætlun Selsins 2013
Engilbert lagði fram drög að fjárhagsáætlun rekstrar fyrir árið 2013.

Rætt var um framkvæmdir og innkaup ársins.

Eftirfarandi framkvæmdir og innkaup ákveðin.

a) Gólefni í sal
Ákveðið var að skipta um gólefni í sal.  Rætt var um að setja vandað plastparkett á salinn. Einnig hafði komið fram hugmynd um að setja flísar, sem ekki var samstaða um.  HSK mun sjá um að verkefnið verði unnið í ágúst/september.

b) Gardínur í sal
Ákveðið að setja nýjar gardínur í salinn og tóku KS og SSK konur það verkefni að sér.

c) Málningarvinna

Eftir að búið verður að skipta um gólefni mun HSK sjá um að mála salinn. Þá þarf að bera á útihurð og skoða þakrennu við hurðina.
d) Lýsing
Ákveðið að skipta um ljós á baði fyrir ofan spegla.  Þá var rætt um að setja þyrfti upp útiljós á vesturgaflinn.

e) Kaffikönnur

Ákveðið að bæta við hitakönnum.  Þá þarf að fara yfir eignalista og athuga hvort eitthvað vanti.  Nefnt var að útvega þyrfti mælivatnskönnu fyrir stóru kaffikönnuna. 

Eftir góðar umræður um framkvæmda- og fjárhagsáætlun ársins var hún samþykkt samhjóða.  

Eignaraðilar munu greiða framlag í hússjóð sem hér segir:

HSK 
550.000

KS

385.000
SSK
165.000

7. Önnur mál

Fram kom að Kvenfélagið Eining í Holtum muni sjá um þrif í eldhúsi í ár.

Fleira ekki gert og fundi slitið,

Engilbert Olgeirsson, fundarritari.
